
Navnîşan

Quncika Têgînan

`Zewaca zarokan yek ji cûreyên tûndiya 
sîstema desthilatdar e`

Xizmetguzariya 
şaredariyê ji bo 

pêşxistina 
bajaran 

berdewamin 

Çavdêriyek li 
ser sîstema 
perwerdê ya 

welatên cîhanê

‘Êrişên li ser gelê Kurd hemû girêdayî Tecrîdê ne’
Endama Meclisa Jinan ya Partiya Yekîtiya 

Demokrtaîk ( PYD) Roşîn Mûsa diyar kir ku 

êrişên li ser herêmên Parastina Medya, Şingal, 

Mexmûr û bakur û rojhilata Suriyê tên kirin, 

tev girêdayî tecrîda li ser Rêber Apo ne û got, 

armaca girankirina tecrîdê qirkirina 

gelê Kurd e. R-4

KOMPLO BI SÎSTEMA TECRÎDÊ 
YA ÎMRALIYÊ DEWAM DIKE

Dûran Kalkan diyar kir ku komplo niha bi sîstema êşkence û tecrîdê ya li Îmraliyê dewam dike û got, 
sîstema Îmraliyê, dewama Komploya Navneteweyî ye. Komploya Navnetewî jî, Komkujiya li Parîsê ye, 
destavêtina li Wanê ye, dagirkeriya li Efrînê ye, êrîşa kîmyewî ya li Zapê ye. R-5

Piştî salek ji kar û 
xebateke berdewam, 
şaredariya Gel ya bajarê 
Qamişlo karîbû asta 
xizmetguzariyê li 
bajar û gundên girêdayî 
wê pêş bixe û tevayiya 
projeyên xizmetguzariyê 
yên 2022`an bi dawî bike. 
Herwiha ji sala 2023’yan 
re jî projeyên nû hatine 
diyarkirin. R-6

Mijara perwerdê ku ji 
bo her gel û welatekî 
mijareke jiyanî û civakî 
ya girîng e. Taybet ji 
bo me Kurdan û giştî 
pêkhateyên Bakur û 
Rojhilatê Sûriyê hîn 
girîngtir e.  R-6

Jinên herêmên bakur û rojhilatê Sûriyê dan zanîn ku zewaca zarokan suce û yek ji  
berjewendiyên sîstemên desthilatdar e. Herwiha gotin, pêwîste civak hê zêdetir li ser vê 
mijarê were perwerdekirin. R-2

Ruhê insan carna bi mêjûyê insan re 
li hev nake û ji ber vê, gelek caran 
nakokî derdikevin holê. Her wiha 
sergêjî û aloziya bi insanan re jî bede-
na insan diwestînin û carna ji ber van 
aloziyên hundirîn, mirov tevlîhevtir 
dibin û bi mêjûyê xwe re pevdiçin. 
Hunermendê Spanî, David de la Mano 
bi peykerê xwe yê darîn xwestiye 
bala xelkê bibe ser vê meseleyê û 
peykerekî bi navê “Under the Skin” 
(di bin çermî de) çêkiriye. 
Peykerê David de la Mano li Parlamena 
Ewrûpayê di çarçoveya pêşangeheke 
li ser “mafê mirovan” de tê nîşandan. 
Wî, di vî peykerê xwe de serê jinekê 
nîşan daye ku di nav serê wê de gelek 
bûyer û pêvçûn diqewimin. Jixwe, serî 
jî weke sîtavekê tê xuyanê û Mano di 
nav serî de gelek bûyer xêz kirine bi 
boyaxê. Yanî ew gelek mijaran bi hev 
re tenê di seriyekî insan de bi cih dike 
û ji bo vê yekê jî ji rabihuriya xwe sûd 
werdigire. Wî ji bo peykerê xwe rengên 
spî, reş, û gewr û cûn bi kar anîne û heta 
jê hatiye bi awayekî minîmal pevçûnên 
di serê insanî de şirove kirine.
Dema mirov bala xwe dide peyker, çend 
tebeqe hene ku xwe nîşanî me didin û 
her tebeqeyek bi rengekî hatiye vegotin. 
Yanî peyker ji rengê reş ber bi rengê 
spî ve reng diguhere. David de la Mano 

ji bo peykerê xwe got; “Çermê ku ez bi 
riya peykerekî şirove dikim, behsa rew-
şa mirovahiyê, civak û pevçûnên şexsî 
dike.” Ji dûr ve kêm kes dizanin bê ka 
di serî de çi diqewime, lê dema mirov 
xwe nêzî peyker bikin û baş binihêrin, dê 
pêvçûnên di serê peyker de diqewimin, 
baştir bibînin û li ser van tebeqeyan 
bifikirin.
Rûyê peykerê Mano, tiştên ku di serê 
wê de diqewimin nîşan nade, yanî ev 
yek li gorî xelkên ku li peyker dinihêrin 
diguhere, ji derve ber bi hundir û ji 
hundir ber bi derve ve du şiroveyên 

sereke derdikevin holê û Mano jî dix-
waze xelk bi vî awayî pevçûnên di serê 
insanan de şirove bikin. Ji ber ku di 
her tebeqeyekê de bûyerek heye û 
pirsgirêkên di serê peyker de kûrtir 
dibin. Peyker bi gelek hûrgiliyan hati-
ye sêwirandin û her hûrgiliyek tiştekî 
vedibêje. - Ozgurpolitika

Mihemed Seîd Elî bi nasnav 
Mihemedê Mamlê (Mam Elî)  di 
sala 1925’an de li Taxa Xirê a 
bajarê Mehabadê yê Rojhilatê 
Kurdistanê ji nava malbatekî hu-
nermend ji dayik dibe. Mamlê di 
nava malbatê de kesê herî deng-
xweş û dihate naskirin bû.

Navê Mamlê ji ber şaşiyek di 
dema tormarkirina nav de, ev navê 
herêmî ji bo malbata wan maye. 
Dema ku navê Mam Elî bi Mamlê 
tê tomarkirin, ev jî dibe nasnavê vê 
binemalê. Xwendina seretayî li Di-
bistan Pehlewî û Seadet a Mahabatê 
temam kir.
Her çiqas di nava malbata Mamlê 
de çend hunermend û dengxweş 
hebûn jî, lê yê herî derketî pêş Mi-
hemed Mamlê ye.
Piştî mirina bavê wî û birayê wî Mîrza 
Hisênî, Mamlê karî nûnerê hunerî 
yê vê malbatê 50 salan bi awaz û 
stranên Kurdî berdewam bike.
Yek ji stranên deriyê hunerê ji Mamlê 
re vekir, strana ‘Royî bi cihêyî hiştim’ 
bû ku di sala 1938’an de tomar 
kiribû. Li gorî çavkaniyên dîrokê 
di nava 57 salên jiyana hunerî de 
nêzî 328 stran tomar kirine.
Di 29’ê Sibata sala 1948’an de ji ber 
ku helbestekî bi navûdeng a Hejar 

Mukiryanî kir stran hatibû girtin.
Di serdama Komara Mehabadê de 
bi stran û srûdên xwe yên nazenîn, 
tê naskirin. Hunermendê kurd ji ber 
kar û barê kurdayetiyê gelek caran 
tê girtin û di zindanan de maye.
Mamlê ne tenê mamostayekî hunerî 
bû, ji ciwanî ve beşdarî kar û xebatên 
nîştîmanî bûne. Yek ji pêşmergeyên 
Komara Kurdistanê ya Mehabatê bû.
Mamlê xwedî 700 berhemên hunerî 
ye ku ji vane 300 heta 320 ji aliyê 
wî bi xwe ve hatine hilberandin. 
Hemû di pirtûka Yadî Bexêr de 
hatine tomarkirin. Herwiha hinek 
stranên floklorî jî li gorî awaza xwe 
ya taybet gotiye.
Çavkaniyên stranên Mamlê çîrok 
û jiyana xelkê bû. Lewma di her 
stranek wî de çîrokek şirîn an jî 
tehl heye.
Mamlê di sala 1963’yan de çûye 
bajaroka Qaledizê ya ser bi Îdareya 
Raperîn ya Başûrê Kurdistanê û li 
wir çend şahî lidar xistine. Piştre 
çûye bajarê Silêmaniyê û li wir jî 
beşdarî çend şahiyan bûye.
Stranên Tayer Tofîq, Elî Meran, Seîd 
Elî Esxer Kurdistanî, Mihemed Arif û 
Tehsîn Tahar ên herî bi dilê Mamlê 
bûn. Ji helbestan jî, helbestên, 
Wefayî, Silêmanî Şawanele, Ma-
rif Axa, Goran, Hejar Mukiryanî  û 

Hêmîn Mukiryanî bûn. Helbestên 
wan di nava gelek stranên xwe de 
bi kar jî aniye.
Mamlê di sala 1994’an de strana 
herî dawî tomar kir. Ji wê salê ve êdî 
nexweşiyekî giran girt. Nexweşiyê 
êdî nehişt dengê xwe tomar bike.
Mamlê di 74 saliya xwe de, roja 
23’yê Çileya sala 1999’an piştî nîvro, 
li bajarê Mehabadê yê Rojhilata 
Kurdistanê koça dawî kir û xatir 
xwest. Mamlê li goristana Mehabadê 
ya bi navê Bûdak Sultan hate de-
finkirin. Tevî ku li ser wefata wî re 
24 sal derbas bûn hîn dengê wî 
di nava gel de zindiy û tê guhdar 
kirin. - ROJNEWS

Şîrketa Rcell Pêşangeha Teknolojiyê 
ya Yekemîn a li Bakur û Rojhilatê 
Sûriyeyê di 27-28’ê Çileyê de li 
Qamişloyê li dar bixe.

Li gorî Şîrketa Rcell, pêşangeh dê di 
rojên 27-28’ê Çileyê de li Hola Zana 
ya li bajarê Qamişloyê bê lidarxistin.
Pêşangeh dê wekî kombûna gelek 
şîreketên teknolojiyê û berhemên şexsî 
be û dê bi dehan pisporên teknolojiyê 
û xwendekarên Zanîngeha Rojava beş-
dar bibin. Her wiha dê gelek mijar bên 
nîqaşkirin û têkildarî têknolojiya pêşerojê 

jî wê diyalog bên kirin.
Der barê pêşangehê de rêveberê Beşa 
Firotinê ya Şîrketa Rcell Hisên Badilî 
ji ajansa me re wiha axivî: “Armanc ji 
pêşangehê pêşxistina fikirê teknolojiyê 

li Bakur û Rojhilatê Sûriyeyê ye, da ku li 
gorî pêşketinên cîhanê be. Her wiha dê 
ji bo îcadkaran derfetek be ku îcadên 
xwe pêşkêş bikin. Şîrket jî dê berhemên 
xwe yên teknolojiyê mîna  pêşkêş bikin.”
Badilî da zanîn ku di pêşangehê de dê 

beşek ji bo pêşandana
 berhem û îcadên xwendekarên Beşa 
Mekatronîkê ya Zanîngeha Rojava bê 
veqetandin. 
ANHA

Dengek zindî: MamlêPevçûnên di bin çerm û serî de!

Dê pêşangeha teknolojiyê li Qamişloyê
 bê lidarxistin

DILYAR CIZÎRÎ R-4

Bobelata şêxmeqsûd….êşa 
dı nava êşê de

Zekî Bedran R-5

Li Sûriyê leystok 
xelas nabin

Bajarok 1. Bajarê piçûk. 2. Ji gundan mezintir ji navçeyan piçûktir. 
Cangorî 1. Xweşmir, pakrewan, canfeda, xwbexş. 2. Kesê ji bo dozekê 

jiyana xwe dike gorî, fedayî. 
Çalakvan Kesê çalakiyan dike, çalakker. 
Gef Gotina ji bo tirsandinê, reşdayîn, tehdîd: Rêbiran gef li gundiyan 

xwarin. 
Navçe. Ji bajêr piçûktir, ji bajarok mezintir. 
Qad Meydan, ciyê mezin û fireh: Ji bo şermezarkirina dagîrkeran welatî 

daketin qadan. 
Xwepêşandan Komek mirov ku ji bo şermezarkirina tiştekê li ciyekî helwesta xwe 

diyar dikin. Xwenîşandan: Ji bo dijberiya bihabûna benzînê 
welatiyan xwepêşandanek li dar xist. 

Xweşmir Şehîd, pakrewan, cangorî. 
Çalakî Bizav, xebat, liv, lebat, tevger, hereket, kiryar, kar, kirin: Ji bo 

bîranîna şehîdan çalakiyek hat lidarxistin. 
Çalak Çeleng, jîr, jêhatî, xurt, kêrhatî: Xortên gundê me çalak in 

Darîn Silê/Dûaa Yûsif

`Zewaca zarokan yek ji cûreyên tûndiya sîstema 
desthilatdar e`

Kotên kevin bi destê Çigdem vediguherê çenteyên nû

Jinên herêmên bakur û rojhilatê Sûriyê dan zanîn ku zewaca zarokan suce û yek ji  berjewendiyên 
sîstemên desthilatdar e. Herwiha gotin, pêwîste civak hê zêdetir li ser vê mijarê were perwerdekirin.

Gelek cureyên tûdi ya li ser jinan 
hen ye. Tûndiya fîzîkî, fikrî, zayendî 
û derûnî her roj ji aliyê hişmendiya 
desthiladar ya zilam ve tê kirin. 
Yek ji tûndî ya herî giran û mezin 
jî, zewaca zarokan e. Lewra tiştekê 
ku herî zêde civakê bê zanîn, bê 
hişmendî û jinê bê îrade dike, ze-
waca zarokan e.  
Li gorî qanûna mafê zarokan û 
rêxistina mafê zarokan ya cihanê, 
kesên temenê wan kêmî 18’an 
be zarok in. Lê, li gelek cihan û 
walatan teybet  keçên têmenê wan 
di binê 18`an de tên zewicandin. 
Li gor agahiyên me bi dest xistîn, 
malbatên keçên xwe yên hê za-
rok dizewîcinin piranî li beramberî 
wê pere digirin. Ango di bin navê 
zewacê de zarokên xwe yên keç 
difiroşin! Teybet ev yek li walatên 
ku bi sîstemeke desthilat, dîktator 

û bê mafê jinê tê meşandin de, 
tê kirin. Mînak: Tirkiye, Îran, Iraq, 
hukumeta başurê Kurdistanê, Su-
riye û hwd.
Derbarê zewaca zarokên temen 
biçûk, herwiha neperwerdekiri-
na civakê jinên herêmên bakur û 
rojhilatê Sûriyê ji me re axivîn û dan 
zanîn ku zewca zarokan di temenê 
biçûk de li dawî anîna îradeya jin e 

û hilweşandina bingehê civakê ye.  

`Zewaca zarokan yek ji 
berjewendiyên sîstema dest-

hilatdar e`

Jina bi navê Hediya Mihemed ya 
ji bajarê Hesekê da diyarkirin ku 
êriş û zora li ser jinan, ji bo bin-
xistina civakê ne û axaftina xwe 
wiha domand: “Civaka jin tê de 
azad be, ew civak jî azad e. Lê 
mixabin sîstema desthilatiya mêr 
li ser kolekirin û bê vîn xistina 
jinê xwe ava kiriye û her tim ji 
bo berjewendiyên xwe, jinê dikin 
amanc. Ji bo wê jî zewaca zaro-
kan yek ji berjewendiyên sîstema 
desthilatdar e.”
 

` Malbat zilma herî  mazin li 
zarok û civaka xwe dikin `

Hediya da zanîn ku zewicandina 
zarokan şaş e û ev yek li axaf-
tina xwe zêde kir: “Dema za-
rok bibe dayîka zarokan, yan jî 

bibe bavê zarokan, nikare xwe 
xwedî bike û ji piskirikên jiyanî û 
malbatî re çareserî bibîn e. Lew-
re tecrûbeyên wî/wê yên jiyanê 
nînin û hê pêvîstiyên wê/wî yên 
xwe avakirin û mezinbûnê hene 
û pêvîstiya wê/wî ya perwerdeyê 
heye. Ji bo wê jî di encama vê 
zewacê de malbatek bê hiş, bê 
perwerde û bi qirîzên kur derdi-
keve holê. Weke din dibe sedema 
devjihevberdanê jî. Zarok nizanin 
wateya zewacê çi ye. Malbat bi vê 
zawacê zilma herî mezin li zarok 
û civaka xwe dikin.”
Hediya di berdewamiya axaftina 
xwe de got, zewaca di temenê 
biçûk de bandorê li civakê dike. 
Gelek zarokên di binê 18 saliyê 
de tên zewicandin. Ev zilm e û 
rizandina civakê ye. Ji ber ku biçûk 
in, nizanin ka wê çawa jiyaneke 
hevpar bi hev re derbas bikin. Lê 
mixabin jimara zewicandina zaro-
kan di civaka me de zêde bûye. Ji 
ber ku çav li hev dikin. Di encamê 
de berdan jî zêde bûye. Di vê dema 

dawî de gelek ji wan herî zêde 
heyvekê yan du heyvan bi hev re 
dimînin û piştre dûrî hev dikevin. 

`Pêwîste civak hê zêdetir 
were perwerdekirin`

Hediya Mihemed diyarkir ku 
pêwîstiya civakê bi perwerdeyê 
heye û axaftina xwe wiha qedand: 
“Ji bo pêşxistina mejiyê miro-
van divê li her bajarî û her taxê 
perwerdeyên fikrî bên dayîn. Bi vî 
rengî emê bikarin pêşiyê li zewi-
candina zarokan bigirin. Wek Jin 
em bang li tevayiya keçên ciwan 
dikin ku di vî temenî de jiyana xwe 
nekujin. Herwiha em bang li mal-
batan jî dikin ku li mirina zarokên 
xwe temaşe nekin, pêşeroja zarok 
û civaka xwe bi fikirin û li gorî wê 
zarokên xwe bizewicînin.

`Zewicandina zarokêm keç 
çanda desthilatdariyê ye`

Felek Yûsif ya ji Kobanê jî bîr xist 
ku zewicandina zarokên keç çanda 
desthilatdariyê ye û kevneperes-
tiyeke civakê ye. Malbat jî dibêjin; 
keçên me çiqas zû bizewicin wê 
ewqas zêdetir li gor xwasteka zilam 
û malbata wî tevbigere. Lê jiyana 
keçên xwe bi dawî dikin.

`Keçên xwe dixin nava agir û 
berê wan didin mirinê`

Felek anî ziman ku berpirsê vê 
zewacê destpêkê malbat e û wiha 

dirîjî da axaftina xwe: “Ji ber ku 
gelek malbat fikrê wan ne pêşketî 
ne û hê di hişmendiya zilamê dest-
hilatdar de ne, jinê weke amûrekî 
dibînin û keçên xwe hê zarok 
dizewicînin. Ev malbat li paşroja 
zarokên xwe napirsin. Mixabin 
keçên xwe dixin nava agir û berê 
wan didin mirinê. Ji bo wê mafê 
van zarokan windayî dimîne.

‘Yek ji cûreyên şideta li ser 
jinê ye’

Felek di berdewamiya axaftina 
xwe de bal kişand ser zilamên 
ku daxwaza keçên zarok dikin kir 
û wiha pê da çû: “Mixabin ji bo ku 
her tim desthilatê li ser jinê bikin 
ûbê vîn bêhêlin û li ser keyfa xwe 
bimeşînin, hinek zilam bi daxwaza 
zewaca bi keçên zarok dikin. Ev 
yek bandora wê pir li jinan heye û 
yek ji cûreyên şideta li ser jinê ye.
Felek Yûsif di dawiyê de got, gelek 
jê ji ber zor û pirsgirêkên zewacê 
di dawiyê de yan dev ji hev berdi-
din, yan jî xwe dikûjin. Lewma bi 
ev zewace civakê berbi rizandinê 
ve dibe.

Bi muzîkê li çar milên Kurdistanê digerînin 

Rojbîn bi temenê xwe yê biçûk xwedî 
hestên mezin e

Koma Ma li Enqere, Stenbol, Izmîr û Amedê konseran dide. Koordînatorê Ma Musicê Şêrko Kanîwar ji bo 
beşdariya li konseran bang li xelkê kir û got: Werin li muzîka Kurdî ya ku dê we li çar milên Kurdistanê 
bigerîne, guhdarî bikin.
Koma Ma ku koma saziya 
perwerdehiyê ya Ma Musicê 
ye, amadekariyên xwe yên ji bo 
konserên li Enqere, Stenbol, Izmîr 
û Amedê didomîne. Ma Music ber-
dewamiya Konservatûara Aram 
Tîgran e û ev 5 sal in bênavber di 
warê muzîkê de xelkê perwerde 
dike. Heta niha bi hezaran zarokên 
Kurd, li Ma Musicê perwerde bûn, 
çand û muzîka Kurdî nas kirine, hîn 
bûne. Ma Music niha jî dixwaze bi 
konseran performansa xwe nîşanî 
muzîkhezan bide. 

Stranên kêmbihîstî 

Koordînatorê Ma Musicê Şêrko 

Kanîwar bal bire ser taybetiya 
muzîka Ma Musicê û da zanîn 
ku ji bo ew behsa taybetmendi-

ya muzîka xwe bikin, hewce ye 
ew vegerin destpêka avabûna 
saziyê û armanca Ma Musicê û 
Konservatûara Aram Tîgranê. 
Kanîwar destnîşan kir ku ew hewl 
didin, tiştekî zêde bikin li muzîka 
Kurdî ya resen yan jî ya gelêrî ya 
ku bi dengbêjî, destan û stranbêjiyê 
gihiştiye wan. Paşê wî got, “Em 
hewl didin ku li gel amûrên rojhilatî, 
amûrên rojavayî jî bi kar bînin. Ar-
manca me ew e ku bi vî awayî 
muzîka Kurdî jinûve aranje bikin. 
Muzîka ku me ji gel bi awayekî re-
sen hilgirtiye, bi awayekî akademîk 
li bêjingê bixin û dîsa pêşkêşî gel 
bikin. Konservatuwara Aram Tîgran 
û Ma Music jî li ser vî esasî ava 

bûn. Her wiha li ser vî esasî jî niha 
perwerde dike. Perwerdehiya Ma 
Musîc û Zarok Mayê ya akademîk 

bingehê xwe ji folklora Kurdî, yanî 
rêûresmên muzîka Kurdî digire. 
Perwerdehiya me û muzîka ku 
em çêdikin, hewce ye paralelê 
hev du bin. Muzîka ku em di bin 
banê Ma Musicê de çêdikin, bi 
zaraveyên Kurdî hemûyan pêk tê 
û bi pirranî jî stranên gelêrî ne 
yên ku nehatine bihîstin û cara 
yekemîn dê bên aranjekirin.”

Sergoyeke muzîka Kurdî 
çebûye!

Şêrko Kanîwar, behsa wê yekê 
dike, gava li ser medyaya dîjîtal bi 
zimanê Ingilîzî yan jî Tirkî “muzîka 
kurdî” dinivîsînîn di gelek rûpelên 
destpêkê de tiştên gelek ecêb der-
dikevin ber wan û wiha pê de çû: 
“Sergoyekî muzîka Kurdî çêbûye 
mixabin. Em jî hewl didin nifşên 
nû, guhên ku nû digihêjin, wan 
dengên resen yên muzîka Kurdî 
bibihîsin, em wan dengên ku heta 
niha serdest, dixwazin bi me bidin 
jibîrkirin û asîmîle bikin, biparêzin 
û bi awayekî xweştir, bedewtir bixin 
xizmeta gelê xwe.”

Hewldana konserên kêm lê 
baştir

Şêrko Kanîwar got, ew wekî kom, 
nû tên naskirin û wiha dirêjî da axaf-

tina xwe: “Rast e, em ji destpêka 
Aram Tîgranê ve, saziyeke 13 salî 
ne. Lê me di nava van 5 salên 
dawiyê de bi destpêkirina Ma 
Musicê hêla xwe ya performansê 
der xist pêş. Em ji sedî heştê saziya 
perwerdehiya muzîka Kurdî ne. Ji 
ber ku em saziya perwerdehiyê 
ne, em nikarin her hefte, her meh 
biçin konseran li dar bixin. Ji ber 
ku ev tercîha me bû, hêla me ya 
perfarmonsê bi pêş neket. Ji ber 
vê yekê jî konserên me kêm in û 
elaqedarî vê yekê jî daxwaza gel 
pirr e. Cara yekemîn e em li ser 
navê Koma Mayê konseran li dar 
dixin. Em ê eleqeyê jî li ser dikê bi 
hev re bibînin. Gelek kes dibêjin, 
hûn çima konseran li dar naxin. Lê 
wek di destpêkê de jî min got, em 
saziyeke perwerdehiyê ne. Gava 
em diçin konserekê, gelek dersên 
me taloq dibin, kêm dimînin. Ji 
ber vê yekê jî em kêm konseran 
li dar dixin, lê em hewl didin ku 
konseran baş li dar bixin. Di dîroka 
Koma Mayê de ev komkonsera 
yekem e.”

Dengên ji çarhêlên 
Kurdistanê 

Şêrko Kanîwar ji bo beşdariya li 
konseran bang li xelkê kir û got, “Ez 
dikarim vê yekê bibêjim, guhdar 

wê di nava van 15-20 salên dawî 
de li Kurdistanê û Tirkiyeyê muzîka 
Kurdî bi awayekî cuda bibîhîsin. 
Dibe ku jê hez jî nekin, jê aciz jî 
bibin. Lê taybetmendiya muzîka 
me ew e ku tu dikarî rûnê û heta 
dawiyê lê guhdarî bikî. Repertu-
wara me ya ji bo van konseran, 
nêzî saetek û nîvê dirêj e. Werin 
perwerdehiya me, hêla wê ya li ser 
dikê bibînin. Kêm zêde Ma Music 
bi perwerdehiya xwe tê naskirin. 
Îjar vê carê werin bibînin bê ka 
perwerdehiya me li ser dikê tê çi 
maneyê û lê guhdarî bikin. Kon-
sera me ya destpêkê li Enqereyê 
ye, piştre li Stenbol û Izmîrê ye. 
Kerem bikin werin lê guhdarî bikin 
û hest û fikrên xwe bi me re parve 
bikin. Werin li muzîka Kurdî ya 
ku dê we li çar milên Kurdistanê 
bigerîne, guhdarî bikin.”  
M.A

Rojbîn Utun a ku weke zarokek 
ji wargeha penaberan a Şehît 
Rûstem Cûdî ya Mexmûrê dibe 
şahida berxwedana ku gel di nav 
de dijî, bi dîtin û vegotina xwe 
rastî û hestên ku dibe şahidê wan 
li ser helbestên xwe vedibêje.

Huner tevgereke ku jiyana mirovan 
xweş dike ye. Huner çavkaniyeke 
pir girîng e ku mirov hêza xwe ya 
afirîner bi kar tîne, hestên cihêreng 
bi mirovan re derdixe. Huner çi 
dide me? Huner, hêza afrîneriya 
takekesî, rêxistinkirina raman û 
hişmendiyek estetîk dide. Ji bo 
sererastkirina têkiliyên civakî huner 
pêwîst e. Huner heqîqetê vedibêje, 
mirov ji cîhana ji derve dûr dixe û 
ji tengezariyê rizgar dike. Huner, 
di wateya xwe ya giştî de, weke 
îfadeya afrînerî û xeyalê tê fêmkirin. 
Mirov û civaka ku bi hunerê re 
mijûl dibe êşa xwe, xemgîniya 
xwe, kêfxweşî û hestên xwe bi 
şêweyên cuda cuda yên çand û 

hunerê tînin ser ziman, bi muzîk, 
helbest, wêne, peyker, mîmarî, 
şano û sînemayê, çêkirina kel û 
pelên berê û hwd. Mirov û civak 
bi hunera xwe çand û zimanê xwe 
jî diparêze û bi pêş dixe. Nêrîna 
mirov a li cîhanê û jiyanê berfireh 
dike. Mirov û civakên ku bi çand û 
hunerê re mijûl dibin dikarin baştir 
bifikirin û giyana xwe bi pêş bixin.
Gelê Kurd jî bi saya ziman, çand û 
hunera xwe heya roja îro hebûna 
xwe parastiye. Çanda gelê Kurd 
dewlemend û berhemdar e. Dîrok 

û çanda xwe bi riya hunera xwe 
belav dikin, çi bi riya stranan be, 
çi bi riya helbestan be. Di wêje 
û jiyana civaka Kurd de roleke 
girîng a helbestan heye. Hest û 
ramanên xwe bi riya helbestan 
anîne ser ziman. Ji bo wê cihê 
helbestê di jiyana civaka Kurd de 
pir girîng e. Helbest parvekirina 
hest û xeyalan e.

Hestên xwe bi riya helbestên 
xwe tîne ser ziman

Li wargeha penaberan a Şehît 
Rûstem Cûdî ya Mexmûrê jî çand 
û huner cihekî xwe yê girîng heye. 
Di hemu qada jiyana wargehê de 
huner cihê xwe digre û xwedî li 
destkeftiyên civaka xwe, ziman, 
çand û hunera xwe derdikevin. Bi 
taybet jî jinên wargehê bi hemu 
karên çandî û hunerî re mijûl di-
bin, di hemu kêliya jiyana wan 
de huner heye. Bi hunerên wek 
mûzîk, wêne, çêkirina kel û pelên 

kevin û helbestan zanista xwe û 
jiyana xwe pêşdixin, yek ji wan 
jinên ciwan jî Rojbîn Utun e. Rojbîn 
Utun bi çêkirina helbestan hunera 
xwe belav dike û dixemilîne. Ji bo 
xwe baş bide îfadekirin helbestan 
dinivîsîne, kêfxweşî, êş, xem, xwes-
tek û hestên xwe bi riya helbestên 
xwe tîne ser ziman.

‘Ji şehîdbûna apê xwe pir bi 
bandor bûm’

Rojbîn Utun, diyar kir ku bûyera ku 
jiyaye, bû sedem ew di temenekî 
biçûk de dest bi nivîsandina hel-
bestan bike û wıha destbi gotinê 
xwe dike: “Dema min dest bi 
helbestvaniyê kir ez 8 salî bûm, 
di sala 2016’an de du apên min 
şehîd ketin ez pir jê bandor bûm 
û min xwest ji bo wan helbestek 
binivîsînim. Min bi bandorbûna 
wan helbestek çêkir û bi vî şêweyî 
min dest bi helbestvaniyê kir, 
piranî helbestên min li ser şehîd 

û gerîlayan in. Helbesta min a 
yekem li ser şehîdan bû, heya 
niha min pênc helbestên pir dirêj 
nivîsandine.”

‘Her ku dinivsînim hezkirina 
min zêdetir dibe’

Rojbîn Utun, bal kişand ser piştgi-
riya bapîrê xwe û wiha got: “Piştî 
ku min xwest helbest çêbikim, min 
ji bapîrê xwe re got ez dixwazim 
helbest binivsînim, ji ber ku ez ji 
apên xwe pir bandor bûm û bapîrê 
min jî piştgiriya min kir. Jixwe 
hestên nivîsandina helbestan bi 
min re hebû lê mamosteyê min 
Sofî Sîdar jî gelek bi min re bû 
alîkar, got tê çawa destpêk, na-
verok û encama wê binivîsînî û bi 
vî awayî min xwe fêrî nivîsandina 
helbestan kir. Her ku min helbest 
nivîsand min digot ez ê yek din jî 
binivsînim û her ku çû hezkirina 
min a li hemberî helbestan hîn 
zêdetir bû.” - JİNHA

Eleqeyek mezin ji bo çenteyên 
ku hunermenda hunera destan 
Çîgdem Kaya ku serxwebûna 
xwe ya aborî bi firotina çenteyên 
ku ji vezîvirandinê bi dest xistibû, 
bi dest xist. Çîgdem Kaya bang li 
jinan kir ku li dijî krîzê hilberînê 
bikin.

Çîgdem Kaya ku pantorên qetiyayî 
û kevinbûyî navêje û veduherîne, ji 
vê vezîvirandinê çenteyan bi dest 
dixe. Sedema sereke ya ku Çîgdem 
Kaya ya çenteyên bi şiklên cuda û 
afirîner ên ku dihilberîne difiroşe, 
dest bi vî karî kir qeyrana aborî ye. 
Çîgdem Kaya ya ku armanc dike 
hilberîna xwe li ser alternatîfên 

cuda jî çêbike, bang li jinan kir li 
şûna ku pantolên xwe yên kevin 
bavêjin, bila ji wê re bînin.
Çenteyên ku ji vezîvirandinê çêdike 
difiroşe

Çîgdem Kaya ya ku li ser hunera 
destan 4 salan perwerde girt, da 
zanîn ku fikra çêkirina çenteyan ya 
ji vezîvirandinê jî ji nişka ve derket. 
Çîgdem Kaya der barê hilberîna 
xwe de wiha axivî: “Min hewl da 
kotên kevin yên li malê kom bûne 
bikar bînim. Pêşî ez li ser paçe-
yan xebitîm, min cil û berg çêkir. 
Piştre fikrên piçûk hatin bîra min û 
min dest bi çêkirina çente kir. Min 
çenteyê pişt û milê çêkir. Piştî ku 

min van li mal kom kir, min xwest 
wan bidim cihekî û bifiroşim. Bi 
vî awayî min hemû çenteyên xwe 
anî dikaneke li Sûrê û li vir dest 
bi firotina wan kir.”
‘Qeyrana aborî bû sedemek mezin’
Çîgdem Kaya diyar kir ku piştî 
qeyrana aborî kûrtir bûye dest 
bi hilberînê kiriye, çenteyên ku 
çêdike di dikaneke biçûk ya li Sûrê 
cih digre de difiroşe. Çîgdem Kaya 
destnîşan kir ku piştî ecibandina 
karê dike,  modelên cuda jî afiran-
diye û wiha got: “Her çiqas meraqa 
min a hilberînê hebû jî, qeyran bû 
sedema yekem a destpêkirina min 
ya vî karî. Min ji bo serxwebûna 
xwe ya aborî dest bi zêde çêkirin 

û firotina çenteyan kir. Her ku ele-
qeya ji bo çenteyên ku min çêkirin 
zêde bû, min hilberîna xwe berde-
wam kir. Her ku min hilberand, ez 
kêfxweş bûm. Ez êdî hewl didim 
modelên cuda derxim holê.”
‘Bila jin dest ji hilberînê bernedin’
Çîgdem Kaya destnîşan kir ku 

pêwîst e jin di qada hilberînê de 
wêrek bin û bi van gotinan dawî li 
axaftina xwe anî: “Bi rûnişta li malê 
tiştek pêk nayê. Bila fikrên xwe 
pêşkêş bikin û bikarin çêbikin. Ez 
dixwazim bibim rêhevala jinên ku 
dixwazin hilberînê bikin. Jin bila 
bixwazin û dest bi xebatê bikin. 
Min tevî her tiştî jî dev ji hilberîne 
berneda. Civak difikire ku jin nika-
rin pir tiştan bikin, lê tiştên ku jin 
dikarin bikin hemû cîhan dibîne. 
Ez ji hilberînê hez dikim û ji ber 
ku ez jê hez dikim min tu carî dev 
jê berneda.”
NUJINHA.

Xizmetguzariya şaredariyê ji bo pêşxistina 
bajaran berdewam in 

Çavdêriyek li ser sîstema perwerdê ya welatên cîhanê

Piştî salek ji kar û xebateke berdewam, şaredariya Gel ya bajarê Qamişlo karîbû asta xizmetguzariyê li 
bajar û gundên girêdayî wê pêş bixe û tevayiya projeyên xizmetguzariyê yên 2022`an bi dawî bike. 
Herwiha ji sala 2023’yan re jî projeyên nû hatine diyarkirin.
Di çarçoveya xebatên xizmet-
guzariya ji bo civakê tên kirin, 
Rêveberiya Xwecihî û Jîngeh û 
şaredariyên gel, li herêmên Bakur 
û Rojhilatê Sûriyeyê gelek xebat û 
projeyên xizmetguzariyê pêk anîn. 
Herwiha ji bo pêşxistina xizmetgu-
zariya herêmê û  alîkariya civakê 

di rewşên dijwar yên ku herêm 
têre derbas dibe, plansaziyeke 
nû ji dema bê re destnîşan kirin.
Şaredariya Gel ya bajarê Qamişlo 
jî, di destopêka sala 2023`yan de 
palnsasiyeke nû ji xebatên xwe re 
danî û di nav de gelek proje hene. 
Yek ji projeya herî girîng ku di vê 

salê de bal têkişandin, projeya 
çareserkirina ava bajêr e. 
Derbarê xebat û projeyên şareda-
riya gel ya bajarê Qamişlo di sala 
derbasbûyî de û rêjeya bidawîkirina 
wan, Hevserokê şaredariya bajarê 
Qamişlo Besam Qaso ji me re axivî 
û da zanîn ku wan ji sedê 100 
projeyên xizmetguzariyê yên sala 
2022`an pêk anî. 

Pêkanîna gelek projeyên 
xizmetguzariyê di 2022`an 

de 

Besam Qaso bîr xist ku di sala 
2022`an de gelek projeyên girîng 
yên ku xizmeta civakê dikin hatin 
pêkanîn û axaftina xwe wiha do-
man: “Wek şaredariya Qamişlo 
me gelek projeyên curbecur, weke 
projeya serfa sihî, şebekeya avê, 
ziftkirina riyan, sererastkirina riyên 
xirab û çêkirina resîfan pêk anîn. 
Herwiha got, rêjeya pêkanînê gihişt 
ji sedê 100.”
Besam tekez kir ku rêjeya Ziftê ya 
ku di projeyan de hat bikaranîn 
25 hezar m bû. Herwiha got, ev 
rêje li ser 12 projeyên kolanên 

bajêr hat dabeşkirin. Ji bilî wê me 
projeyek tamîrkirina sîstema serfa 
sihî ku dirêjahiya wê 3 hezar m 
bûn, me bi dawî kir. Herwiha me 
kevirê şikestî bi miqdarê 17 hezar 
û 3 m bikar anîn û nûkirina resîfan 
bi dirêjahiya 10 hezar metreyî, ji 
bilî van jî me li ser berfirehkirina 
tora avê bi dirêjahiya hezar û 500 
metre li taxên bajêr kar kir.
Basam wiha bal kişand ser gilî su-
can û çareserkirina wan: “Di sala 
2022`an de hejmara giliyên ku ji 
şaredariyê re hatin kirin jî, gihişt 
305 û ji sedê 80`ê hatin çareser-
kirin. Herwiha jimara binpêkirinên 
avahiyan 230, ruxsetên avahiyên 
sivîl jî gihişt 156 û rûxsetên îdarî 
jî 500 bûn.”

`Êrişên Tirkiyê hêz û 
îradeya me naşkînin`

Besam behsa zehmetî û astengiyên 
ku di sala derbasbûyî de bi wan 
re derbas bûn kir û wiha got: 
“Tevî ku di sala derbasnbûyî de 
gelek êriş ji aliyê dewleta Tirkî 
ya dagîrker ve li ser herêma me 
dihatin kirin, lê me ti caran karê 

xwe ranewestan û êriş û me nehişt 
ku kiryarên dagîrkeriyê bandorê li 
xebata me bike. Lê belê me karê 
xwe bi awayekî xurttir û zêdetir 
berdewam kir. Lewra êrişên Tirkiyê 
hêz û îradeya me naşkînin. 

Bodceya xebatên 2023`yan

Besam bal kişand ser bûdceya 
ku ji bo xebatên vê salê hatiye 
veqetandin û wiha pê da çû: “545 
hezar dolar ji bo pêkanîna projeyên 
xizmetguzariyê yên şaredariya Qa-
mişlo û şaredariyên girêdayî wê 
ji Kerbawî heta Tanûriyê hatiye 
veqetandin. Me 120 hezar dolar 

ji bo projeya avê hilbijartiye, ji ber 
ku di vê salê de emê girîngî bidin 
ava bajêr. 

`Emê biharê dest bi 
projeyên 2023`yan bikin`

Hevserokê Şaredariya Gel ya 
bajarê Qamişlo Besam Qaso di 
dawiya axaftina xwe de got, bi 
destpêkirina biharê re emê dest 
bi kar û projeyên sala 2023`yan 
bikin û di hata dawiya salê bi dawî 
bikin. Em bi hêvîne di pêkanîna 
projeyan de gel jî bi me re alîkar 
be. Lewra xebat û perojeyên ku 
bên kirin tev ji bo gel in. 

Zozan CIZÎRÎ   

Mijara perwerdê ku ji bo her gel 
û welatekî mijareke jiyanî û civakî 
ya girîng e. Taybet ji bo me Kur-
dan û giştî pêkhateyên Bakur-
Rojhilatê Sûriyê hîn girîngtir e.
 Di bin bandora pêşketinên 
teknolojîk de ku hinek dewlet bi 
hişmendiya Modernîteya Kapîtalîst 
ji bo xizmetkarên nû û ciwan ji 
desthilata xwe re bigihînin girîngiyê 
didin sîstema perwerdeya modern; 
li herêma me girêdayî paradîgmaya 
Civaka Demokratîk, Ekolojîk û 
Azadîxwaziya Jin hewldaneke cidî 
heye ku, perwerdeyeke mirovhez, 
civakparêz, xwezaparêz a rê dide 
hemû reng, deng û çandên mirovî 
mijara gotinê ye. 
Li ser vê bingehê em her tim beh-
sa wate û girîngiya perwerdeyek 
rast û avakar a civakî-jiyanî dikin, 
lê di vê nivîsê û çend nivîsên pêş 
de ez dixwazim rewşa welatên ku 
îsal di asta cîhanê de wekî welatên 

perwerdeya “herî baş” didin hatine 
destnîşankirin, bigirim dest. 
Rêxistina Pêşveçûn û Hevkariya 
Aborî (OECD) û Bernameya Nir-
xandina Xwendekaran a Navnetewî 
(Programme for International Stu-
dent Assessment - PISA) bi sa-
lan e rewşa perwerdeya welatên 
cîhanê çavdêrî dikin. Li gor wê 
di warê pêşketinê de anketan 
çêdikin. Dema welatên ku li ser 
asta cîhanê perwerdeya herî baş 
didin rêz dikin, hinek krîterên ku 
esas digirin wiha ne;
-	 Rewşa dibistanên dewletê 
yên di welat de hene
-	 Rêjeya xwendekarên diçin 
zanîngehê
-	 Kalîteya perwerdê
-	 Di welat de asta giştî ya 
perwerdê
-	 Rewşa serkeftina xwende-
karan a di ezmûnan de
-	 Çiqas dikarin xwe bigihînin 
perwerdeyeke baş
-	 Kesayeta/ê ji perwerdeya 

dibîne, çiqas dilxweş e
-	 R e w ş a  t ê r k i r i n a 
xwendekarên dixericin û rêjeya 
peydakirina kar
Li gor van pîvan û qistasan sîstemên 
perwerdê yên welatan li ser asta 
cîhanê tên nirxandin û li gor vê, 
di çapê cîhanê de rêzkirinek tê 
çêkirin. Di encama van pîvanên 
tên nirxandin de, welatên ku per-
werdeya herî baş didin kîjan in 
û avantajên wan çi ne? pêwîste 
mirov çav lê bigerîne. 
Li gor nirxandina sala 2023’an, 
îsal 10 welatên bi sîstema xwe ya 
perwerdê derketine pêş û perwer-
deyeke bi serkeftî didin wiha ne; 
Finlandiya, Koreya Başûr, Holan-

da, Danîmarka, Îngiltere, Îsweç, 
Îsraîl, DYA (Amerîka), Norwêç, 
Japonya ye.
Van welatên ku li ser asta cîhanê 
hatine destnîşankirin, di qada 
navnetewî de ji serkeftinên girêdayî 
mijara perwerdê nîşan dane, heta 
rêjeya nufûsa perwerdekirî bi ge-
lek pîvan û krîteran ji welatên din 
serkeftîtir in. Ji ber vê sedemê 
jî, di cîhanê de wekî welatên ku 
perwerdeya herî baş didin, taybet 
avantajên perwerdê yên van we-
latan girîng e ku mirov nas bike.
Avantajên Sîstema Perwerdê 
yên li Fînlandiya;
Fînlandiya, welateke ku bi sa-
lane ji gelek aliyan ve xwediyê 
sîstemeke perwerdê ya herî baş 
e. Di mijara perwerdê de her sala 
dibore xwe bêhtir pêş dixe, ji bo 
vê di rêzkirina welatan de xwediyê 
pîvanên herî bilind e. Sedemên 
ku dihêlin sîstema perwerdê ya 
Fînlandiya evqas baş be; ji ber 
asta perwerdê ya bingehîn û asta 

perwerdê ya duyemîn bêpere ye, 
heta qismekî zêde yê perwerdeyên 
bilind jî, bê pere ne. Ji bo vê, bêy 
ferqa dahatê hebe her kes dikare 
perwerdeyek herî baş bibîne. 
Hemû mamosteyên li ser asta 
bingehîn perwerde didin, ji 
kesayetên ku lîsansa bilind xwen-
dine tên hilbijartin. Wateya vê, di 
dibistanan de perwerde ji aliyê 
mamosteyên herî baş ve tê dayîn 
e. Jixwe perwerdeya pedagojîk a 
van mamosteyan jî, divê xwediyê 
asteke pir baş be. 
Hemû dersxane ji aliyê teknolojîkî 
ve hatine pêşxistin, refên xwende-
karan bi gelek berhemên teknolojîk 
ên nû xemilandine.
Ji bo xwendekarên ji derveyî welat 
tên, perwerdeyên entegrasyonê 
tên dayîn.
Dibistan di her astekê de xwen-
dekar û perwerdeyek bi kalîte 
navend digirin. 
Wê berdewam bike…

KON-MED banga tevlibûna meşa li dijî 
Erdogan kir

Artêşa Tirk li pey xwe gemar û nîşaneyên
 Faşîzmê hiştin e

Çavkaniyeke Ewlekariyê : Hêzên Şengalê li dijî sîxuran ‘Operasyona Tolhildanê’ destpêkirin

Konferderasyona Civakên Kurdistaniyên li Almaniya (KON-MED) ji bo meşa li 
dijî hatian Erdogan ya Almanyayê ya di 27’ê Çileyê de banga tevlêbûnê kir û got, 
hikumeta Almanya ku ji aliyekî ve qala demokrasî û azadiyê dike, ji aliyê din ve 
piştgiriyê dide dîktatorekî  wekî Erdogan ku gelê Kurd qir dike.

KON-MED’ê derbarê hatina 
Serokkomarê Tirkiyeyê Tayyip 
Erdoganji bo Almaniyayê  daxu-
yaniyek weşand.
KON-MED’ê diyar kir ku Erdogan li 
dijî gelê Kurd li her derê êrîşan pêk 
tîn e û wiha got: “Em baş dizanin, 
ku di rojeva hevdîtinên Erdogan 
yên li Elmanyayê wê  pêk werin, 
dijminahiya gelê Kurd e. Dîktator 
Erdogan, êrişên li dijî gelê Kurd 
ne tenê li çar aliyên Kurdistanê, li 
her derê pêk tîne. Ji êrişên sûcên 
şer ên li dijî gerîla yên li Başûrê 
Kurdistanê heta qetilkirin hersê 
hevrêyên me yên li Parîsê hemû 

di çarçoveya konsepta qirkirina 
gelê Kurd de pêk tê.

KON-MED’ê  da zanîn ku Erdogan 
di lêgerîna alîkariyê ya bi şerê li 
dijî gelê Kurd de ye û wiha de-
wam kir: “Dîktatorekî bi vî rengî 
ku dive di dadgehên navneteweyî 
bê darizandin, hîna jî sûcên li dijî 
mirovahiyê pêk tîne û di lêgerîna 
piştgiriyê de ye. Ev yek tu carî nayê 
pejirandin. Li Tirkiyeyê ku faşîzm 
bûye îdeolojiya fermî, bêdengiya 
hêzên navneteweyî hêzê dide 
dîktator Erdogan. Bi polîtîkayên 
xwe yên qirêj her carê vê piştgi-

riya hêzên navneteweyî bi dest 
dixe. Dîktator Erdogan ji bo ku 
destketiyên gelê Kurd çênebin, 
çi ji destê wî tê dike. Helwesta li 
hemberî dîktatorekî bi vî rengî di 
wijdana mirovahiyê de cihê xwe 
tineye.”

KON-MED’ê  da xuyakirin ku divê 
êdî Hikumeta Almanya hevkariya 
xwe ya qirêj a bi dewleta Tirk a 
dagirker re bi dawî bike û wiha got: 
“Hikumeta Almanya ku ji aliyekî 
ve qala demokrasî û azadiyê 
dike, ji aliyê din ve piştgiriyê dide 
dîktatorekî ku gelê Kurd qir dike.  

Em wek bi deh hezaran Kurd û 
dostên gelê Kurd li qada çalakiyê 
bibin. Em ê nîşan bidin, ku em 
van hevkariyên qirêj qebûl na-
kin. Kesekî sûcdarê şer, kesekî 
komkujiyan dike divê çawa bê 
pêşwazîkirin, em jî dîktator Er-
dogan bi wî rengî pêşwazî bikin.”

KON-MED’ê  wiha qedand : “Em 
careke din bang li hikumeta 

Almanyayê dikin, hevkariya xwe 
ya qirêj a bi dewleta Tirk a dagirker 
re bi dawî bikin. Dev ji polîtîkayên 
xwe yên heyî yên li dijî gelê Kurd 
berdin.”

Çalakî wê di 27’ê Çileyê de saet di 
13.00’an de li Bundeskanzleramtê 
were kirin.”

Li gorî nûçegihanên ANF’ê ku 
rewş ji nêz ve şopandin e, artêşa 
Tirk a dagirker li qadên Zapê  
ku xwe jê vekişandiyê, li şûna 
xwe gemar hiştin e  û li ser serê 
tehtan nîşaneyên faşîzma Tirk 
û gotinên nijadperest mayîn e.
Li gorî çavkaniyên Ajansa  ANF’ê 
ku rewş ji nêz ve şopandine, bom-
bebarana giran ya artêşa Tirk a da-
girkeriya li ser qadên berxwedanê 
yên gerîla, xwezayê gelek zerar 
dîtiye. Herwiha parçeyên ji çek 
û alavên leşkerî yên dagirkeran 
li qadê hatin dîtin.
Di çeperên ku artêşa Tirk li pey 
xwe hiştin de, destpêkê kozikên 

dagirkeran xuya dikin û diyar e 
ku ji nişka ve xwe vekişandin e. 
Lewma tê dîtin ku tenê bi kêrê 
kon û kîsên ji axê çirandin e.

Di wêna de diyar dibe ku artêşa 
Tirk li qadan, di cihên ku bi cîh 
bûne de gelekî tirsiya ye. Bi kîsan 
heykelên wek mirovan çêkirîn e û 
derdora xwe jî bi têlê pêçandine, li 
pişt têlan jî xefik danîne. Dîmenekî 
din ê ku artêşa Tirk di çeperan de 
li pey xwe hiştine jî şopên belgeyên 
sûcan e ku di roja dawî de xwes-
tine bişewitînin û ji holê rakin. Li 
ber her kozikekê, li nava kampê 
wan agirekî mezin heye.
Herwiha dîsa di wêna de diyar 
dibe ku di çeperên ku artêşa tirk ji 
xwe re qaşo amede kirin de li ser 
tehtan û keviran gotin û siloganên 
nîjalperestî hatine nivîsandin e.

 Hêzên Ewlekariyê yên Şengalê 
bi hevbeşî pêngaveke bi navê 
’Operasyona Tolhildanê’ li dijî 
‘Torên Sîxûran’ dane destpêkirin 
û kesên bi tohmeta sîxûriyê ha-
tine desteserkirin.

Li gorî çavkaniyên Ajansa Roj 
News’ê Hêzên Ewlekariyê yên 
Şengalê bi hevbeşiya Yekîneyên 
Taybet yên YBŞ’ê (Yekîneyên Berx-
wedana Şengalê) li dijî ‘sîxûran’ 
pêngaveke girtinê ya bi navê 
“Operasyona Tolhildanê” dan 
destpêkirin.
Li gorî agahiyyên ku hatine girtin 

di encama operasyonê de li ser 
çend torên sîxûrî yên li Şengalê 
de hatiye girtin û gelek kes jî bi 
tohmeta ‘Sîxûriyê’ hatine girtin. 
Kesên ku hatine girtin jî  destê 
wan di êrîşên dijî ser Şengalê û 
di xwîna gelek pêşengên Êzîdî 
de heye .
Ji ber daxawaza malbatên 
şehîdan û xelkê Şengalê ya girtina  
sîxûran û kesên ku destê wan di 
xwîna Êzîdiyan de hene, hêzên 
ewlekariyê  yê Şengalê piştî de-
meke dirêj ji lêkolînî, ’Operasyona 
Tolhildanê’ li dijî ‘Torên Sîxûran’ 
dane destpêkirin.
Li gorî hatiye zanîn kesên bi 
tohmeta sîxûriyê hatine girtin, li 

xwe mikûr hatine ku li dijî civaka 
Êzidî tawan kirine, herwiha li xwe 
mikûr hatin e ku ji aliyê MİT’a Tirk 
û PDK’ê ve hatine erkdarkirin, ji bo 

agahiyên derbarê saziyên Şengalê 
yên ser bi Rêveberiya Xweser û 
pêşengên civaka Êzidî de agahiyan 
kom bikin û bidin MİT û PDK’ê.

Li gorî agahiyan dibe ku encamên 
operasyonê û lixwemikûrhatinên 
kesên bi tohmeta sîxûriyê hatine 
girtin, ji raya giştî re eşkere kirin.
Li gorî çavkaniyê operasyona 
hêzên ewlekariyê yên Şengalê 
ya li dijî tora sîxûran ya li Şengalê 
hîn dewam dike.

Hêjayî bibîrxistinê ye ku ji sala 
2017’an ve heya niha dewleta 
Tirk a dagirker gelek caran bi riya 
balafirên bêmirov û bi alîkariya 
sîxuran  saziyên Rêveberiya 
Xweser a Şengalê û pêşeng û 
fermandarên Êzîdiyan kirn e ar-
manc û şehîd xistin e.

Navenda Nûçeyan 

Navenda Nûçeyan 

Zekî Bedran

Wezîrê karê derve yê Rûsya S. Lav-
rov, carna ji bo rojeva Sûriyê sor bike 
daxûyaniyên weke ‘’DYA dixwaze ji 
bo Kurdan dewletek ava bike’’ dide. 
Yê ku daxwazê Kurdan herî baş di-
zane yek jê Lavrov bi xwe ye. Pro-
je pêşniyarên ji bo çareseri yê ku 
Rûsya amade kiribû de ji bo Kurdan 
pêşniyara xweseriya çandî hebû. Kurd 
heta niha ti cîhekê li Sûriyê daxwa-
zeke avakirina dewlet behs nekirine. 
Berovajî  vê  her dem, hewldane ku 
pirsgirêkan di nava yekîtiya welat de, 
bi parastina nasname û çanda hemû 
pêkhateyan were çareser kirin. Ne 
tenê ji bo Kurdan, ji bo Sûriyê bi gîştî 
demokrasi taleb kirine. Lavrov çima 
behsa Sûriyek demokratîk nake û 
‘daxwazên gel’ ji devê wî dernakeve, 
sedemê vê nayê zanîn. 
	 Ger Rûsya giraniya xwe deyne 

bi hesanî dikare Kurdan û rêjîmê li 
hev bîne. Kurd û rêveberiya xweserî 
navbêynkariya Rûsya pejirandin e. 
Daxwazên xwe ji bo çareseriyê jî bi 
nîvîskî û bi devkî pêşkêş kirin e. Lê 
Rûsya her dem vî mijarî paş dixe, ji 
ber ku hesabên wê yên cûda hene. 
	 Rûsya, hevdîtinên ku bi QSD`re 
kiribû de gotibû ku ewê ji bo cîhên 
weke Qamişlo û Til Temir parastina 
esmanî û pergalên radar wê ava bike. 
QSD keyfxweş bû ev biryarê pejirand 
û destek kir. Lê ev radar ji bo çi qet 
karnekirin neyê zanîn. Dewleta Tirkan 
her dem qada esmanî bin pê dike, 
bi SiHA yan erîş dike û qetlîaman 
dike. Roja 20`ê Mijdar`ê bi dehan 
balafir ketin nav axa Sûriyê û bom-
bebaran kirin. Medeniyan û leşkerên 
artêşa Sûriyê bi dehan leşker hatin 
qetlkirin. Qadên petrolê, navendên 
xazê, depoyên genim hatin lêdan. Ji 
Rûsya tû daxwûyanî kesî nebîhîst. Ji 
bo gelê herêmê û QSD sersaxiyek jî 
ne xwastin.
	 Rûsya, ji bo gelên bakûr û 

rojhilatê Sûriyê û rêveberiyên xweser 
bi Şam’ê re bike yek hewldaneke bi 
bandor nekir. niha li ser Esed hevdîtin 
û li hev hatina bi Erdogan re ferz dike. 
Erdogan ê dagirker û yê ku Sûriyê 
hilweşandiye. Bi deh hezaran çek-
dar bin nave AAS (Artêşa Azad ya 
Sûriyê) hember Şam’ê rêxistin kiriye 
û bin emrê xwede digre. Îdlib kiriye 
bin parastina leşkerî. Rûsya herêmên 
xweser û Şam`ê bikaribe li hev bîne, 
di asteke mezinde yekîtiya Sûriyê 
misoger dibe. Dagirkerên Tirkan jî bi 
çeteyên bi destê xwede ewê tengav 
bibin. Meşrûiyetê wan wê nemîne. Lê 
Rûsya vê yekê nake. Berovajî vê gef 
a Tirkan bikar tîne û zextê li Kurdan 
û rêveberiyê xweser dike. Gav gav 
van herêman dixwaze bi Şam`ê re 
bide girêdan. 
	 Ji Kurdan re û ji herêmên 
xweser re dibêje: ‘’Ger hûn tabî ê 
rêveberiyê Şam`ê nebin ewê Tirkiyê 
êrîşê wê bike û emê bêdeng bin’’ 
û her wiha dibêje: We Efrin teslîmê 
rêjîmê nekir, Tirkiyê hat girt. Niha jî 

heman tişt bibe. Li şûna ku bi QSD 
û herêmên xweser ê hemwelatiyê 
Sûriyê re li hev bike, bi dagirkerê 
Erdogan re li hevkirin girîngtir dibîne. 
Her wiha bi pergaleke komplo Tirkiyê 
êrîşê herêmên weke Kobanê bike û 
artêşa Sûriyê jî bikeve çend navendên, 
herêmên ku piraniya nişteciyên wê 
Erebin. Bi vê şêwazê herêmên xwe-
ser bên belavkirin. Û weke ku tiştek 
nebûye Şam wek beriya 2011 gel 
bixe bin kontrola xwe. 
	 Rûsya, heta DYA ji Sûriyê der-
nekeve mijara bakûr û rojhilatê Sûriyê 
de wê tiştek neke. Di vê mijarêde divê 
bi Tirkiyê re lihev bikin. Tirkiyê bê DYA 
nikare li Sûriyê bimîne. Nikare Îdlib 
bixe bîn parastina leşkerî. Tirkiyê bi 
tena xwe li Sûriyê nikare nefes jî bigre. 
Tirkiyê dixwaze DYA li Sûriyê bimîne. 
Lê dixwaze têkîliyên xwe bi QSD re 
qût bike. Dibêjin: heta DYA bi QSD 
re têkîliyên xwe qût neke têkîliyên 
me sererast nabe. Ji berk u Rûsya vê 
yekê dizane her dem dibêje: ‘’DYA ji 
bo Kurdan wê dewletek ava bike’’. Bi 

vê şêwazê hem Şam`ê hem jî Tirkiyê 
tahrîk dike. Dibêje ku: DYA têkeve 
zehmetiyê û ji Sûriyê derkeve, Kurd 
yan teslîmê Şam`ê bibin yan jî îmha 
bibin. Rûsya dixwaze Kurdan bike 
qûrbanê nîzîkatiyên xwe yê pragmatîk. 
	 Rûsya niha ji ber şerê Ukrayna 
mecbûr dimîne ku hîn zêdetir tawîzan 
bide Tirkiyê. Tirkiyê siyaseteke heta 
dawî li dû firsendan digere, dişopîne. 
Serîlêdana ji bo endamtiyê ji bo NATO 
ya Swêd û Fînlendiya yekser vegerand 
bazarekî hember Kurdan. Ji Rûsya re 
dibêje: Es êrîşê Kobanê bikim, Şam 
jî herêmên weke Minbic bigre. DYA ji 
xwe ji bo Kurdan şer nake. Her wiha li 
herêmên xweser bê îstîqrarî çê bibe 
û nikaribe hember DAİŞ’ê şer bike, 
ji ber wê DYA jî têkeve tengasiyê. 
Hesab dikin ku di vê rewşêde hem 
Şam hem jî Rûsya wê qezenc bike. 
Dewleta Tirkan jî armanca xwe ya 
pelçiqandina Kurdan wê pêk bîne. Bi 
kurtasî QSD û Rêveberiyê xweser di 
wateya rastî de beramberî komployeke 
nû ne. 

‘Êrişên li ser gelê Kurd hemû girêdayî Tecrîdê ne’

Kanada wê 2,8 milyar dolaran tezmînatê bide

Endama Meclisa Jinan ya Partiya Yekîtiya Demokrtaîk ( PYD) Roşîn Mûsa diyar kir ku êrişên li ser herêmên 
Parastina Medya, Şingal, Mexmûr û bakur û rojhilata Suriyê tên kirin, tev girêdayî tecrîda li ser Rêber Apo 
ne û got, armaca girankirina tecrîdê qirkirina gelê Kurd e.

Ji 15’ê Sibata 1999’an ku Rêberê 
Gêlê Kurd Abdullah Ocalan bi 
Komployeke Navneteweyî hati-
ye revandin û heta niha, sûcên 
dijmirovî yên li dijî Rêbr Apo 
bênavber dewam dikin. Ev sûcên 
ku dewleta Tirk a faşîzim pêk tîne, 
ji cîhanê re tevî eşkere ye.

Cezayên displînê yê 
derqanûnî

Dewleta Tirk a faşîst  rê û rêbazên 
bêexlaqî  li dijî Rêber Apo bi kar 
tîne, êşkenceya derûnî û bedenî lê 

dike. Ji bo qedexekirina hevdîtinên 
malbat û parêzeran bi Rêber Ab-
dullah Ocalan re, hinceta cezayê 
displînê bi kar tîne,  ku têkiliya 
wê bi tu qanûnên hundirîn an jî 
navneteweyî re nîne. Ji zêdetirî 22 
mehan ne, dewleta Tirk cezayên 
displînê li ser dibire û rê nade ku 
parêzer û malbata Rêber Abdullah 
Ocelan hevdîtinan pê re bikin.
Derbarê tecrîda giran ya li ser 
Rêberê Gelê Kurd Abdullah Oca-
lan û armanca vê tecrîdê endama 
Meclisa Jinan ya Partiya Yekîtiya 
Demokratîk Roşîn Mûsa ji me re 
axivî.

‘Dewleta tirk dixwaze vegere 
împaratora Osmanî’ 

Roşîn Mûsa da zanîn ku dewleta 
Tirkan ya dagîrker û hêzên komp-
loger ti caran naxwazin gelê Kurd 
û gelên bindest azad bibin, ji ber 
wê tecrîdeke girankirî li ser Rêber 
Apo pêk tînin û axaftina xwe wiha 
domand: “Dewleta Tirk a dagir-
ker hewil dide bi tevayiya rêbazan 
projeya xwe ya dagirkirina xaka 
Rojhilata Navîn bi rêve bibe.  Ew 
dixwaze Impratoriya Osmanî ji 
nûve ava bike. Lê, ji ber ku Rêber 
Apo li hemberî planên dagirkeriyê 

têkoşîn kir û serî netewand, da-
girkeriya Tirk bi alîkariya hêzên 
hegemon, ew revandin û heta niha 
tecrîdeke giran li ser farz dikin.”

’Divê Kurd li benda kesî 
nemînin’

Roşîn diyar kir ku cihê xemgîniyê 
ye ku Rêberekî aştîxwaz û ji bo 
demokrasiyê kar dike di nava çar 
dîwaran de be û wiha got: “Tir-
kiye bi dîl girtina Rêber Ocalan, 
qirkirina Kurdan dike armanc. 
Li hemberî vê yekê pêwîst e gel 
çalakiyên xwe zêdetir bike. Her-

wiha pêngava azadiyê ya ku ji bo 
Rêbertiyê hatiye lidarxistin, were 
xurtkirin. Divê em li benda ti kesî 
nemînin ku Rêberê me azad bike. 
Eger em bixwe Rêberê xwe azad 
nekin, gelê Kurd ti car azad nabe”       

’Hêzên hegemon ji fikra Azad 
ditirsin’

Roşîn da zanîn ku dewleta Tirk li 
ber cavên dewletên cîhanê sûcên 
dijmirovî dike û wiha domand: 
“Dewleta Tirk a dagirker rojane 
bi dehan caran çekên qedexekirî 
û kîmyayî li dijî qadên gerîla bikar 
tîne, herwiha êrîşên wê yên li ser 
bakur û rojhilatê Sûriyê û hedfgir-
tina welatiyan bênavber dewam 
dike. Zêdekirina êrîşên ser gelê 
Kurd û girankirina tecrîda li ser 
Rêbertî bi yek armancê ye, ew 
jî qirkirina gelê Kurd e. Dewleta 
Tirk a dagirker derfetê nade ku 
parêzer û malbata Rêber Apo pê 
re biaxivin. Dixwazin wî ji mafê 
jiyanê qut bikin. Tevî ku sûcên 
dewleta Tirkî yên dijmirovîne li ber 
çavên cîhanê tên kirin jî, lê cîhan 
bê denge. Hêzên hegemon jî, ji fikir 
û ramanên Rêber Apo ditirsin, ji ber 
wê destekê didin Tirkiyê. Hêzên 
desthilatdar di cîhanê de tevî ku 
xwe ewqas bi hêz dibînin jî, lê ji 
hişmendiya Rêber Apo ditirsin û 
naxwazin fikra azad di nava gelan 
de belav bibe.”

’Armnaca wan têkbirina Pro-
jeya Demokratîk e’ 

Roşîn da xuyakirin ku êrişên li ser 
herêmên Parastina Medya, Şingal, 
Mexmûr û Rojava tên kirin, tev 
girêdayî tecrîda li ser Rêber Apo 
ne. Ji ber wê jî dagîrkeriya tirkî 

dixwaze destkeftiyên gelê Kurd 
têk bibe, herwiha projeya Nete-
weya Demokratîk bêbandor bike. 
Rêjîma AKP-MHP’ê bi nêzîkbona 
hilbijartinên Tirkiyê re har û dîn 
bûye; êrîşî her derê dike. Bi taybetî 
her roj gefan li Kurdan dixwe. Dibe 
ku di demên pêş de asta êrîşên 
dewleta Tirk yên li ser Kurdistanê 
û taybetî bakur û rojhilatê Sûriyê 
zêdfetir bibe, divê gel xwe ji her 
cûre êrişan re amade bike.”

’Li ser riya azadiyê em ê 
şopdarên Rêberê azadiyê bin’

Endama Meclisa Jina ya Partiya 
Yekîtiya Demokratîk Roşîn Mûsa 
diyar kir ku divê gelê Kurd  asta 
têkoşînê bilind bike û axaftina xwe 
wiha qedand: “Divê gelê Kurd şev 
û roja xwe bike yek û ji bo azadiya 
Rêber Apo asta têkoşînê bilind 
bike. Azadiya Rêber Apo azadiya 
gelê Kurde, ji ber wê divê her kes 
bi erkê xwe rabe û li dijî tecrîdê 
têkoşînê bike. Weke gelên bakur 
û rojhilatê Sûriyê, emê li ser xeta 
felsefeya Rêber Apo meşa azadiyê 
dewam bikin û Rêberê azadiyê 
Azad bikin. Em di pêvajoyeke pir 
hesas û metirsîdar de ne, li her 
derê xeter li ser Kurdan heye, ji 
ber wê divê gelê Kurd û dostên 
wan tê xwestin ku çalakiyên xwe 
zêdetir bikin û dengê xwe bighînin 
raya giştî ya cîhanê.”

Piştî doz vekirina 2021’an ya ko-
mek gelên xwecihî, hukumeta 
Kanadayê sûc qebul kir û wê 2,8 
dolaran tazmînatê bide. 
Ji ber sûcên li ser gelên xwecihî 
Kanada wê 2,8 milyar dolaran 
tezmînatê bide. Komek gelên 
xwecihî yên Kanadayê, sala 2021’ê 
doz vekiribûn û diyar kiribûn ku 
hikûmetê li dibistanên Leylî, qir-
kirina çandî kiriye. Kanadayê ev 
sûc qebûl kir û wê 2,8 milyar dolar 
tezmînatê bide.
Zarokên gelên xwecihî ji malbatên 
wan hatibûn stendin û bi darê zorê 
şandibûn dibistanên dêrê yên di 

sedsala 19’an de hatine vekirin. 
Li van dibistanan jî zext û qirkirina 
çandî û fizîkî hatibû kirin.
Wezîrê ji têkiliyên gelên xwecihî 
berpirsiyar Marc Mîller gotibû, “Em 
dizanin wê êşên demên berê der-
bas nebin, lê em dixwazin hevrûyî 
vê bobelata kolektîf bibin.”
Hikûmetê dayîna tezmînatê qebûl 
kiribû, lê divê dadgehê jî ev qebûl 
bikira. Hikûmet vî pereyî wê bide 
foneke serbixwe.
Dibistanên dêrê yên leylî, wekî 
parçeyekî asîmîlekirina zarokan û 
polîtîkaya qirkirina çand û zimanên 
gelên xwecihî hatibûn tetbîqkirin. 

Lê li wan dibistanan bi gelek zarok 
hatibûn kuştin jî: Hefteya bihurî 
li herêma Ontarîoyê li nav erdên 
dibistaneke dêrê ya kevn 171 
cih hatibûn tespîtkitin ku li gorî 
texmînan ev der gorên zarokên 
dibistanê ne. 
Ev dibistanên dêrê yên leylî salên 
1840’î hatibûn vekirin û sala 
1997’an hatibûn girtin. Li van di-
bistanan nêzî 150 hezar zarok ji 
malbatên wan hatibûn veqetandin 
û li vir zarok ji çand û zimanê xwe 
hatibûn dûrxistin, li ser wan tacîza 
zayendî û fîzîkî hatibû kirin.
Di sala 2008’an de ji lêkolîna vê 

trajedî û qirkirinê komîsyonek 
hate avakirin. Komîsyonê rapo-
reke 4 hezar rûpelî amade kiribû 
û tiştên pêk hatine, wekî qirkirina 
çandî pênase kiribû. Li gorî raporê 
qederê 6 hezar zarokan hatine 
kuştin.

OTTOWA

Kalkan: Komplo bi sîstema tecrîdê ya 
Îmraliyê dewam dike

Li Sûriyê leystok xelas nabin

Dûran Kalkan diyar kir ku komplo niha bi sîstema êşkence û tecrîdê ya li Îmraliyê dewam dike û got, 
sîstema Îmraliyê, dewama Komploya Navneteweyî ye. Komloya Navnetewî jî, Komkujiya li Parîsê ye, 
destavêtina li Wanê ye, dagirkeriya li Efrînê ye, êrîşa kîmyewî ya li Zapê ye.

Endamê Komîteya Rêveber a PKK’ê 
Dûran Kalkan tevlî bernameyeke 
taybet a televîzyona Medya Haberê 
bû û di beşek ji axaftinê xwe de 
tecrîda giran ya li ser Rêber Apo 
û berxwedana li qadên Parastinê 
yên Mediya nirxand.

Dûran Kalkan diyar kir ku tecrîda 
girankirî û êşkence di nava sîstema 
qirkirinê ya Îmraliyê de dewam 
dike û wiha domand: “Parêzerên 
Rêber Apo diyar kirin ku cezayekî 
nû yê dîsîplînê hatiye birîn. Ya rast 
cezayê dîsîplînê beşek ji plane-
ke demdirêj e. Îmrali sîstemeke 
qirkirinê ye. Lewma êrîşa komplo-
ya navneteweyî ya ji bo pêkanîna 
qirkirinê hate kirin, dewam dike. 
Bi şêweyê sîstema Îmraliyê 24 sal 
in dewam dike. Tişta jê re tecrîda 
girankirî tê gotin, êrîşa tunekirinê 
ya komployê ye. Êrîşek bi arman-
ca îmhakirinê ye. Ya rast êrîşa 
qirkirinê di nava şert û mercên 
Îmraliyê de bi şêweyê tecrîdê de-
wam dike.”

Dûran Kalkan da xuyakirin divê 
kiryarên dewleta Tirk ya dagirker 
bên teşhîrkirin û wiha dawam kir: 

“Li hemberî tecrîdê çalakî hatin 
lidarxistin û dewam dikin. Berx-
wedana gel baş e. Ji aliyê hiqûqî 
ve jî, divê nîqaş û civîn bêne ki-
rin. Ji aliyê siyasî û exlaqî ve jî 
divê têkoşîn were meşandin, kir-
yar bêne teşhîrkirin. Kiryarên li 
Îmraliyê li devereke din nîne. Ti 
hêz nikare ewqasî demdirêj bi vî 
rengî bike. Ev li Tirkiyeyê tê kirin. 
Hemû hevkariyê dikin, derfetên 
Tirkiyeyê pêşkêşî bazarê dikin, 
gelek hêz qezenca aborî û siyasî 
bi dest dixe. Ji xwe komploya 
navneteweyî ya 15’ê Sibatê li ser 
bingeha vê lihevkirinê bû.”

’Wan welatparêzan rastî ji 
kurahî ve fêhim kirin’ 

Dûran Kalkan derbarê çalakiyên 
xweşewitandinê yên  herî dawî 
ku hemberî tecrîdê hatine kirin 
wiha got: “Cihê ku faşîzma AKP-
MHP’ê Tirkiye aniye, di sîstema 
Îmraliyê de bêhtir şênber tê dîtin. 
Welatparêzên Kurd xwe şewitan-
din, li Mêrdînê Veysî Taş, li Amedê 
Mehmet Akar. Gotin, êdî mirov 
nema dikare xwe li zexta li ser 
Rêber Apo rabigirin. Ya rast, wan 
bi xwe jî ew zext hîs dikirin. Rewşa 
li Îmraliyê çi be, nêzîkatiya li Rêber 

Apo çawa be, heman nêzîkatiyê li 
gelê Kurd jî dikin. Van welatparêzan 
ev rastî ji kûrahî ve fêhmkirin û 
gotin, ‘êdî nema em dikarin xwe 
li ber vêtecrîdê rabigirin’.”
 

’Sîstema Îmraliyê 
domandina Komploya 

Navneteweyî ye’

Dûran Kalkan da xuyakirin ku 
AKP-MHP qirkirineke ji qirkirina 
çandî jî wêdetir bi rengê qirkiri-
na fîzîkî dewam dike û wiha got: 
“Îmrali ne tenê Îmrali ye, dewama 
komploya navneteweyî ye. Komlo-
ya navneteweyî çi ye? Komkujiya 
li Parîsê ye, destavêtina li Wanê 
ye, dagirkeriya li Efrînê ye, êrîşa 
kîmyewî ya li Zapê ye, komplo ev e. 
Lewma dîmenê pratîkî yê sîstema 
qirkirinê ya li Îmraliyê ev in.” 

’Têkoşîneke hîn bi bandor-
tir pêwîste’

 25 sal in bi navê komployê êrîşek 
li ser Rêber Apo û tevahiya gelê 
Kurd, gelên Tirkiyeyê, mirovahiyê 
tê kirin. Li hemberî vê êrîşê jî di 
serî de Rêber Apo, gel, jin, ciwan, 
mirovahî li ber xwe dide. Ev çar-
yek sedsal, serdemeke girîng e. 

Lewma li hemberî vê têkoşîneke 
hîn bi bandor divê were kirin, divê 
em dijmin nas bikin. Em çiqasî 
rastiya êrîşa komployê fêhm bikin, 
ewqasî em ê karibin li hemberî 
wê di dema rast û cihê rast de bi 
rêbaza rast têkoşîneke bi bandor 
bimeşînin. Divê mirov komployê 
bi sivikî nenirxîne.

’Komplo êrîşa tunekirinê ya mejî 
û siyaseta qirkirina Kurdan bû’

Dûran Kalkan da xuyakirin ku Îmrali 
navenda sîstema qirkirinê ye û 
wiha dewam kir: “Kurdîtî li wê derê 
tê tunekirin. Dixwazin qirkirinê li 
wir temam bikin. Heta ew sîstem 
hebe kî dikare qala çareseriyê, 
demokrasiyê û mirovahiyê bike! 
Divê rast bê fêhmkirin, divê em xwe 
ji fikrên şaş rizgar bikin. Komplo 
êrîşa navneteweyî ya tunekirinê 
ya mejî û siyaseta qirkirina Kur-
dan bû. Komploya Navneteweyî 
êrîşa tunekirinê ya li dijî Rêber 

Apo bû. Ji ber ku nekarî tune bike, 
bi plansaziya 15’ê Sibatê xwestin 
îdam bikin. Piştî ku nekarî îdam 
bikin, îdam li gorî berjewendiyên 
xwe nedîtin, bi taybetî Tirkiyeyê 
ev sîstema êşkence û tecrîdê ya 
Îmraliyê ava kir û vê carê bi si-
yaseta rizandinê, xwestin Rêber 
Apo ji aliyê fikrî, siyasî ve têk bibin. 
Ji ber ku di vê de jî bi ser neket, 
niha sîstema qutkirina têkiliyê ferz 
dike.”

’Li Zap, Avaşîn û Metîna 
hêviya komplogeran hat 

şikandin’ 

Dûran Kalkan da zanîn ku di sala 
25’emîn a têkoşîna li dijî komployê 
de, gerîla serkeftinên  girîng bi 
dest xistin û wiha got: “Çawa ku 
Komploya Navneteweyî ya 25 salan 
li gel hemû êrîşên xwe jî serkeftin 
bi dest nexist û negihişt armanca 
xwe, nekarî vîn û hebûna Kurdan 
jî bişkîn e û vê têkoşînê tune bike. 
Di êrîşên li dijî gerîla de jî ketin 
heman rewşê, gerîla rê neda di 
tu êrîşên xwe de bi ser bikeve 
û hemû êrîşên wan vale derxist. 
Gerîla hemû êrîş şikand û qels kir. 
Li Zap, Avaşîn û Metîna ku bi rastî 
jî hêviya komplogeran bû, şikand. 

Bobelata 
şêxmeqsûd….

êşa dı nava 
êşê de

DILYAR CIZÎRÎ  
Roja yekşemê di saetên şevê de li 
taxa Şêxmeqsûd avahiyek ji 5 qatan 
hate xwarê. Di encamê de 16 kesên 
ji 7 malbatan jiyana xwe ji dest dan. 
2 kes jî di encama lêgerîna tîmên 
rizgarkirinê ya nêzî 30 saetî de bi 
birîndarî rizgar bûn. Ev bobelata li 
Tax çîrokeke din a xemgîn û bi êş li 
ser êşên heyî yên di rewşa dorpêç û 
koçberiyê zêde kiriye. Qurbaniyên 
di wê avahiyê de hejmarek biçûk 
ji hezaran malbatên Efrînê yên ji 
warên xwe hatine derxistin in. Ji 
ber wê dive her kes li pey sedemên 
vê bobelatê bikeve. Di nerîna min 
de ev bûyera li Şêxmeqsûd komku-
jiyeke û pêwîste NY`yî û saziyên 
din ên navdewletî ji sûcdaran hesab 
bipirsin. Dibe hin bêjin ew qezayek 
ji rêzê ye. Na ew ne qezayek norma-
le.   Ji bo zelalkirina bûyerê, dûbare 
be jî pêwîste em hinekî behsa rewşa 
li Şêxmqsûd û Eşrefiyê bikin. Di 
herdû taxên Helebê de bi dehezaran 
koçberên Efrînê ji ber êrişên dewleta 
Tirk û çeteyên wê di sala 2018’an de 
koçber bûne û li wir bi cih bûne. Pi-
raniya koçberên mal û milkên wan ji 
aliyê dewleta Tirk ve hatine destser-
kirin û ji neçarî di avahiyên taxê de 
bi cih bûne. Di wan avahiyên ji ber 
topbaran û bombebarana hikûmeta 
Şamê û çeteyên Dewleta Tirk ên 
salên şer zirareke mezin dîtine û nabe 
tu kes tê de jiyan bikin, xwe bi war 
kirine. Zarokên xwe di wan avahiyan 
de ji serma zivistanê û germa havînê 
diparêzin. Di nava wan dîwarên 
terikî de sitargehên berxwedanê 
ava kirine. Di wir de xwe di bîn 
sîwana Rêveberiya Xweser de bi 
rêxistin kirine û mînaka herî guncaw 
a çareseriya aloziya Sûriyayê ava 
kirine. Ji ber wê jî hikûmeta Şamê 
ku naxwaze ji derveyî wê tu riyên 
çareseriyê di herêmê de diyar bibe, bi 
her awayî şerê sîstema li Şêxmeqsûd 
û Eşrefiyê dikin. Dorpêça li ser 
herdû taxan jî nîşana wê ya herî li 
ber çave. Bi wê dorpêçê û qutkirina 
sotemenî, derman û madeyên jiyanî 
êş û zehmetiyên heyî yên berê li taxê 
deh qat zêdetir bûne. Di encamê de 
jî çend roj berê zarokên taxê ji serma 
heyî jiyana xwe ji dest dan. Niha jî 
bobelata hilweşîna avahiya 5 qatî 
êşeke din li ser êşên bê sînor zêdetir 
kir. Îcar pir bi hêsanî mirov dikare 
bêje berpirsyarê yekem ji komkuji-
ya Şêxmeqsûd dewleta Tirk e. Wê 
xelkên Efrînê neçarî koçberiyê û 
jiyana di avahiyên lazime ji xizmetê 
derkevin, jiyan bikin. Hikûmeta 
Şamê jî bi topbaran, bombebaran 
û dorpêça li ser taxê beşekî me-
zin ji barê sûcdariyê radike. Li 
aliyê din jî Rûsiyaya dixwaze ji bo 
berjewendiyên xwe hevsengiyan di 
navbera herdû aliyan de çêbike û wan 
li ser hesabê xwîna gelê Sûriyê lihev 
bîne, beşekî ne kêm a berpirsyariyê 
radike. Îcar her çendî şêniyên 
Şêxmeqsûd di xebatên rizgarkirina 
qurbaniyan de û di oxirkirina wan 
de hevgirtin û vîneke ji pola nîşan 
dan û bersiva hemû berpirsyaran 
dan. Lê mixabin hîn jî NY û saziyên 
navdewletî tevî êşan naxwazin rasti-
ya kujeran bibînin.

Navenda Nûçeyan


